
Canllaw Cyflym ar gyfer Cartrefi Gofal
Rheoli Salwch tebyg i’r Ffliw (ILI) a Heintiau Anadlol Acíwt (ARI)
Beth i'w wneud os oes gan breswylydd(ion) symptomau tebyg i’r ffliw neu os yw wedi cael diagnosis o haint anadlol acíwt (ARI):

· Trafodwch salwch y preswylydd gyda'i feddyg teulu. (Os nad ydych wedi gwneud hynny eisoes)
· Trefnwch brofion ar gyfer preswylwyr symptomatig os nad oes salwch hysbys yn cylchredeg o fewn y lleoliad gofal, h.y. y ffliw neu COVID-19. Gellir trefnu profion PCR yn dilyn trefniadau profi lleol. (Peidiwch â dibynnu ar brofion Dyfais Llif Unffordd (LFD) yn unig)
· Os oes gennych ddau neu fwy o breswylwyr wedi'u cadarnhau â'r ffliw, trafodwch driniaeth gwrthfeirol gyda meddyg teulu cofrestredig y lleoliad. 
· Trafodwch driniaeth gwrthfeirol gyda'r meddyg teulu os ydych chi wedi cadarnhau COVID-19. Bydd y meddyg teulu yn penderfynu a yw'r unigolyn yn gymwys i gael triniaeth wrthfeirol ac yn asesu'r budd posibl o feddyginiaeth wrthfeirol COVID-19.
· Sicrhewch fod pob preswylydd â symptomau yn ynysu'n ddiogel
· Sicrhewch fod dwylo yn cael eu golchi'n drylwyr ac yn aml gan ddefnyddio'r dechneg gywir.
· Anogwch hylendid anadlol a hylendid pesychu.
· Sicrhewch fod Cyfarpar Diogelu Personol (PPE) priodol yn cael ei ddefnyddio.
· Ymgymerwch â glanhau a dihalogi amgylcheddol, yn cynnwys offer gofal, gyda chynhyrchion priodol. 
· Sicrhewch weithdrefnau rheoli gwastraff cywir.  
· Cadwch lygad allan am breswylwyr eraill sy’n datblygu symptomau a sicrhewch y cynhelir asesiad clinigol yn brydlon.
· Rhowch wybod i’r tîm perthnasol am y canlyniadau (gweler y blwch ar y dde) 
· Aseswch sut i gefnogi ymweliadau diogel yn y cartref gofal.

Os oes gan aelod o staff symptomau salwch tebyg i’r ffliw neu os yw wedi cael diagnosis o haint anadlol acíwt, gwnewch yn siŵr nad yw’n dod i'r gwaith nes ei fod wedi gwella'n llwyr. (Nid yw profion PCR neu LFD ar gyfer staff wedi’u hargymell oni bai bod yr aelod o staff yn gymwys i gael triniaeth covid gwrthfeirol) 

Pwy ddylai hysbysu trigolion â symptomau neu achosion wedi'u cadarnhau o COVID/ffliw a sut y dylech chi eu hysbysu:

Os oes dau achos neu fwy wedi'u cadarnhau o ARI ymhlith preswylwyr wedi'u nodi o fewn cyfnod o 14 diwrnod, rhowch wybod i'r tîm priodol (gweler isod) a fydd wedyn yn cysylltu â chi i roi cyngor/cymorth. 

Nid oes angen i chi roi gwybod am achosion unigol o COVID-19 na'r ffliw mewn cartrefi gofal. 

Fodd bynnag, mae angen i chi roi gwybod os oes gennych unrhyw un o'r canlynol:
· Os oes gennych ddau neu fwy o breswylwyr â salwch tebyg i ffliw yn eich cartref gofal, rhowch wybod i Wasanaeth Ymateb Acíwt Cymru Gyfan (AWARe).

· Os oes gennych ddau neu fwy o achosion wedi'u cadarnhau o COVID-19 ymhlith preswylwyr, rhowch wybod i'ch gwasanaeth diogelu iechyd rhanbarthol.

· Os oes gennych ddau neu fwy o achosion wedi'u cadarnhau o'r Ffliw yn eich lleoliad, rhowch wybod i AWARe. 
Gallwch roi gwybod i Iechyd Cyhoeddus Cymru drwy ffonio Gwasanaeth Ymateb Acíwt Cymru Gyfan (AWARe) ar 0300 003 0032 neu e-bostio aware@wales.nhs.uk

Arweiniad pellach 

Gellir dod o hyd i ganllawiau generig ar ragofalon atal a rheoli heintiau trwy ddefnyddio'r dolenni isod
ARI - Heintiau Anadlol Acíwt - Iechyd Cyhoeddus Cymru
Management of acute respiratory infection outbreaks in care homes guidance - GOV.UK

Mae canllawiau eraill (gan gynnwys PPE, defnyddio glanhau amgylcheddol a rheoli gwastraff) ar gael yma ARI - Heintiau Anadlol Acíwt - Iechyd Cyhoeddus Cymru
Nid oes angen i chi hysbysu Iechyd Cyhoeddus Cymru (ICC) na’r timau rhanbarthol lleol am achosion o:

· Rhinofeirws/Enterofeirws
· Metaniwmofeirws Dynol
· Parainffliwensa
· Feirws Syncytiol Anadlol (RSV) 
· Adenofeirws 

